
					此页尚未校对




　〈彼石華以望琴江山川悠逺邇其隣邦不見君子憂心如撞悠悠我思曷云能䧏石華之山梅水之東君〉

　〈子來逰小大率從胡不我留有事于公亟徃亟來玆山㑹同嗟彼君子胡寧不來二日爲期三日與偕載〉

　〈瞻載思陟彼崔嵬曾不我知憂心如摧琴江邇只君子莅只曷云其還我欲覯止爾車載脂爾馬載馳來〉

　〈游來歌以遂燕喜〉大明〈縣北二百里與凌雲山相近而高次之爲撫之華盖山龍脉之祖〉梅

　嶺〈縣東北百二十里山舊有梅漢時閩越反使諸校屯兵于此世稱望梅止渴即其地也〉峯君

　子〈縣北二十里與濛山對峙形如卓筆邑人𠂻愉㓜嘗結廬讀書其下遺址尚存〉白茅〈縣西三十〉

　〈里山多白茅腰有龍湫清深叵測四時吐雲氣〉中華〈縣北八十里聳㧞尖秀逺望之如卓筆然〉丫

　䯻〈縣西十里堪輿家指爲天狐山〉巖盧穆〈縣北百二十里崛起千仞山腰有岩石戸如甕廣袤〉

　〈㡬十𠀋左壁有竇持炬入復一室深廣半之岩頂有泉溜成窪綫唐盧穆盧華於此仙去足跡猶存〉東

　陽〈縣西八里與金精山相近山腰有岩中藏木鐘相傳金精有木鶴間鳴則木鐘輙應之人以爲異山〉

